
Annotatsiya: Mazkur maqolada sabzavot ekinlari ko`chatlarini ekishni 

mexanizatsiyalashtirishning asosiy mohiyati shundan iborat bo`lyaptiki, aholini ertangi vitaminlarga boy 

bo`lgan sabzavot maxsulotlari bilan ta`minlash dolzarbligini inobatga olib, sabzavot ekinlari ko`chatlarini 

qishloq xo`jalik mashinalarda qisqa muddatlarda kam harajat qilib va sifatli ekishda ekin maydoniga, 

ekiladigan sabzavot ko`chatlarga bo`lgan talab, ekish muddatlari va boshqa agrotexnik talablarni haqidagi 

boshqa ilmiy asoslangan ma’lumotlarga ega bo‘lamiz. 

Kalit so‘zlar: Maydon, sabzavot, ko`chat, mashina, ekish, usullari, tuproq, qator, chuqurlik, pushta, 

tuproq namligi. 

 

O‘zbekiston sharoitida sabzavot ekinlari pushta olinib va ularga ishlov berilib ekiladi. 

Ammo maxsus seyalkalar bo‘lmaganligi sababli sabzavot ko`chatlarini ekish mahalliy 

sharoitga moslashmagan xorijiy seyalkalar hamda ilimiy jihatdan  asoslanmagan yasama 

moslamalar bilan daladan ko‘p martalab o‘tilib bajarilib kelinmoqda. Bu esa o‘z navbatida 

mehnat, ish vaqti, yonilg‘i sarfi va boshqa xarajatlar ortib ketishi, mahsulotning 

tannarxining oshishiga olib keladi. Shu jihatdan sabzavot urug‘larini ekishda agregatning 

daladan bir o‘tishida bir nechta tadbirlarni amalga oshiradigan energiya-resurstejamkor 

agregatlarni yaratish va ishlab chiqish muhim ahamiyatga ega. 

Jahonda sabzavot ekinlari ko`chatlarini ekadigan resurstejamkor texnologiyalar va 

texnika vositalarini ishlab chiqish, mavjud mashinalarning ish jarayonida 

resurstejamkorlikni ta’minlashga yo‘naltirilgan maqsadli ilmiy-tadqiqot ishlari olib 

borilmoqda. Bu yo‘nalishda ekishga tayyorlangan dalalarda pushtalarni shakllantirib, 

ularning tepasiga sabzavot ko`chatlarini qatorlab ekadigan seyalka konstruksiyasini ishlab 

chiqish, uning pushtaolgichiga o‘rnatilgan tekislagichi va iskanasining tuproq bilan o‘zaro 

ta’sirlashish jarayonlarida agrotexnik talablar darajasida ishlashini ta’minlaydigan 

parametrlarini asoslash bo‘yicha maqsadli ilmiy tadqiqot ishlarini olib borish dolzarb 

masalalardan hisoblanmoqda. 

Sabzavot ekinlari ko`chatlarini ekiladiga ekin maydoni kuz faslining noyabr oyida 30-

40 sm chuqurlikda shudgor qilingan maydonlar mart oyida ikki marta chizellanadi va 

molalanadi. Shundan so‘ng 70 sm oralig‘ida kultivatorlar yordamida egat olinadi. 

Sabzavot ekinlari ko`chatlarini tayyorlash uchun sabzavot urug`larini qishning oxirida 

issiqhonalarda ekib o`stirib, ko`chat qilib, bahorda mart oyining ikkinchi yarmidan so`ng 

ob-havo sharoitiga qarab karam, pomidor, shirinqalampir va baqlajon singari issiqsevar 

o‘simlik ko‘chatlarini ochiq dalalarda ekiladi. Mashina yordamida ekish uchun 40-45 

kunlik,, bir hil o`lchamdagi, barglari to‘q yashil, ildizlari durkun rivojlangan, so`limagan, 

ezilmagan kopchatlar saralanib, olinadi. Karam kopchatlari 12-15 sm balandlikda (5-6 ta 

bargga), pomidor kopchatlari 20-25 sm (8-10 ta bargga) balandlikka ega boplishi kerak. 

Ko`chatlar qatorlar oraligpi 60, 70, 80, 90 sm li qatorlarga keng qatorlab, yoki 50+90, 

60+120 sm sxemada  tasmasimon usulda 50 ot kuchigacha ega bo`lgan traktorlarga osilgan 

SKN-6A rusumli ko`chat o`tqazish mashinasini yordamida ekiladi. 50 ot kuchida katta 

bo`lgan traktorlarga ko`chat o`tqazish mashinasini osilsa, erta bahorda ekin maydonlari 

zichlashib tuproq strukturasi buzulishiga olib kelishi mumkin. SKN-6A rusumli ko`chat 

o`tqazish mashinasini ko`chat ekish jarayoni quyida ko`rsatilgan texnologik jarayonlari 

asosida ish bajaradi. Bunda ko`chat o`tqazish mashinasi belgilangan texnologik jarayonlari 

mexanizator            1 nafar ishchi nazorati asosida ekiladi. 

 

 
SKN-6A kopchat o`tqazish mashinasini ish jarayoni sxemasi 

1-tayanch yuritish gpildiragi;2- kopprik; 3 va 10- oldingi va orqa oprindiqlar; 4- soshnik; 5- optqazuvchi 

disk; 6 va 9- ushlagichlar; 7,8 va  19- kopchat solingan yashiklar; 11- tent; 12- zichlovchi gpildirakchalar;  13-

sugporish trubasi;14- dozalovchi qurilma; 15 va 17-zanjirli uzatmalar; 16-reduktor; 18- topkish trubasi; 20- 

stellaj; 21- bak. 

 

Mashinada ko`chatni tik holatda, ildizlarini  bukmasdan, shikastlantirmasdan, bexato 

optqazish talab qilinadi. Tuvaksiz kopchatlar 5-15 sm, tuvagi bilan kamida 10 sm 

chuqurlikka ko`miladi. Tayinlangan chuqurlik ± 2 sm aniqlikda boplishi, kopchat atrofidagi 

tuproq zichlanishi kerak. Sug`oriladigan dehqonchilikda ekish bilan bir yo`la jopyaklar ham 

olinadi. 

Qatorlar to`g`ri chiziqli bo`lishi, belgilangan kenglikdan chiqishi ±2 sm (tutash qator 

uchun ±7 sm) dan oshmasligi kerak. Tuvaksiz kopchatni 95%, tuvakli kopchatlarni 100% 

ildiz olishiga erishish kerak. Ekin qatorlaridagi ko`chatlar oralig`i 10-140 sm gacha bo`lishi 

mumkin. 

Ko‘chatlar ekib bo‘lingandan so‘ng tuproq namligiga e’tibor qaratish, talab etilsa 

sug‘orish lozim. Oradan 2-3 kun o‘tgach egatlar ko‘zdan kechirilib, xato joylarga ko‘chat 

ekiladi. Egatlarning oralarini 15-16 sm chuqurlikda kultivatsiya qilinib, o‘simliklar atrofi 

yumshatiladi, ma’danli o‘g‘itlar bilan oziqlantiriladi va sug‘oriladi. 

Ertagi muddatda barvaqt sabzavot ekinlarini ko`chatini ekib yetishtirilgan, o‘suv 

davridagi barcha agrotexnika tadbirlari o‘z vaqtida amalga oshirilgan maydonlardagi 

sabzavot mahsulotlari erta yetilib, yig‘ishtirib olinadi. Ushbu maydonlarni o‘z vaqtida qayta 

ekishga tayyorlab, takroriy sabzavot ekinlarini qulay muddatlarda ekib, ulardan mo‘l hosil 

yetishtirishga erishiladi. 

